
開放文學  -- 神鬼仙俠  -- 姜尚伐商
第四十三回  聞大師西岐大戰

　　子牙與眾將來劫聞太師行營，勢如風火。只見哪吒登風火輪，持火尖鎗殺來。聞太師忙上了墨麒麟，拎鞭迎敵。　　黃天化自

恃英雄，持兩柄銀鎚，催動玉麒麟，前來接戰，裹住聞太師不放。金木二吒揮寶劍，上前助戰。韓毒龍、薛惡虎各持劍左右相攻。

殺氣紛紛，兵戈閃灼。

　　子牙劫聞太師行營，哪吒等把聞太師圍困垓心。黃飛虎父子沖左營，與鄧忠、張節大戰，殺的乾坤暗暗；南宮适、辛甲等沖右

營，與辛環、陶榮接戰，俱係夜間，只殺得慘慘悲風，愁雲滾滾。

　　正酣戰之際，楊戩從聞太師後營殺進去，縱馬搖鎗，只殺至糧艸堆上，放起火來。

　　楊戩借胸中三昧真火，將糧艸燒著，照徹天地。聞太師正戰之間，忽見火起，心中大驚，自思：「糧艸被燒，大營難立。」把

金鞭架鎗、攩劍，無心戀戰。

　　又見子牙騎到，把打神鞭祭於空中，聞太師難逃這一鞭之厄，只打得聞太師三昧火噴出三四尺遠近。

　　太師把墨麒麟縱出圈子，且戰且走；黃飛虎等追襲。鄧忠、張節見中軍失守，只得保著聞太師奪路而走。南宮适等追趕辛環、

陶榮。吉立、余慶見勢頭不好，護持不下，只得敗走。辛環肉翅在空中，保著聞太師，退走往岐山。

　　終南山玉柱洞雲中子在碧遊床，想起聞太師征伐西岐，正是雷震子下山之時，忙命金霞童兒：「請你師兄來。」童子去不多

時，將雷震子請至碧遊床前，倒身下拜。

　　雲中子曰：「徒弟，你可往西岐，去見你兄武王姬發，便可謁見你師叔姜子牙，助他伐紂，你可立功，速去。倘或中途若遇有

肉翅之人，便可立功，方不負貧道傳你兩翅玄功，以助周室。」

　　雷震子離了終南，把二翅一夾，有風雷之聲；飛至西岐山，遠遠望見聞太師兵敗而來。雷震子大喜：「幸遇敗兵，正好用心殺

他一陣！」

　　聞太師正挫鋒銳，慌忙疾走，猛然抬頭，見空中飛有一人，面如藍靛，髮似硃砂，獠牙生於上下，好兇惡之像。聞太師叫：

「辛環！你看前面飛來一人，甚是兇惡，你可仔細小心！」

　　說猶未了，雷震子大呼曰：「吾來了！」舉棍就打，辛環鎚鑽迎面交還。空中四翅翻騰，鎚棍交加響亮。雷震子乃仙傳棍法；

辛環生就英雄。

　　雷震子中途一戰，只殺得辛環抵攩不住，抽身望岐山逃走。雷震子自思：「不可追趕。見了師叔、皇兄，料他還來，終久會

我。」遂望西岐城相府中來。

　　眾人俱在子牙府裏報功，劫營得勝，挫了聞太師的鋒銳。子牙大喜，慰勞諸將曰：「今日之勝，皆出汝等之力，聖主社稷生民

之福。」

　　眾將答曰：「武王洪福，丞相德政，故使聞仲不識時務，失其利也。」正話間，忽報：「有一道童求見。」子牙傳：「請。」

　　雷震子進府下拜，口稱：「師叔！」

　　子牙曰：「是那座名山弟子，今至此地？」

　　雷震子曰：「弟子乃終南山玉柱洞雲中子門下雷震子是也；今奉師命下山，一則謁師叔立功，二則見皇兄相會。」

　　子牙曰：「你皇兄是誰？」

　　雷震子曰：「皇兄乃是武王。」

　　子牙問兩邊站立殿下：「你們可認得麼？」

　　眾人曰：「認不得。」

　　雷震子曰：「弟子七歲曾救文王出五關，弟子乃燕山雷震子。」

　　子牙方悟，謂諸將曰：「此子先王曾言，出五關遇雷震子救護。今日進西岐，乃當今之洪福，得此異人。」遂引雷震子往見武

王，進殿，行禮畢，奏曰：「大王御弟朝見。」

　　武王曰：「孤弟何人？」

　　子牙曰：「昔日先王在燕山收的雷震子，一向在終南山學藝，今日方歸。」

　　武王命：「請來。」

　　雷震子進內庭，倒身下拜，口稱：「皇兄。」

　　武王稱：「御弟，昔先王曾言賢弟之功，救危出關，復回終南；今日相逢，實為慶幸！」

　　武王見雷震子形像兇惡，不敢命入內庭，恐驚太姬等。武王曰：「相父與孤代勞，相府宴弟。」

　　子牙曰：「雷震子持齋；只隨臣府宅，以便立功。」武王甚喜。

　　聞太師兵敗岐山七十里，收住敗殘人馬，結下營寨查點，損折軍兵二萬有餘。太師陞帳，長歎曰：「自來提兵征伐多年，未嘗

有挫鋒銳；今日到此，失機喪師，殊為痛恨！」心下十分不樂。自思無門，欲調別將，各有鎮守。太師乃丹心赤膽，恨不得一刻遂

平西地，其心纔快。豈意如今失機被辱，只急得當中神目睜開，長吁短歎。

　　吉立迎前啟曰：「太師不必憂慮；況且三山五嶽之中，道友頗多，或請一二位，大事自然可成。」

　　太師聽說：「老夫著軍務煩冗，紊亂心懷，一時忘卻。」遂上帳，分付鄧、辛二將：「好生看守大營，吾去來。」太師乘了墨

麒麟，把風雲角一拍，那獸起在空中。

　　聞太師的墨麒麟週遊天下，霎時可至千里；其日行到東海金鰲島。太師觀看大海，青山幽靜，因嗟歎曰：「吾因為國事煩瑣，

先王托孤之重，何日能脫卻煩惱，靜坐蒲團，參玄悟妙，閑看黃庭一卷，任烏兔如梭，何有與我。」

　　聞太師到了金鰲島，下了墨麒麟，看了一回，各處洞門緊閉，並無一人，不知往那裏去了，靜悄悄的。聞太師沉吟半晌，自

思：「不如往別處去罷。」

　　上了墨麒麟，方出島來，後有人叫曰：「聞道兄！往那裏去？」

　　聞太師回顧，見來者乃菡芝仙也。忙上前稽首曰：「道友往那裏去？」

　　菡芝仙答曰：「特來會你。金鰲島眾道友為你往白鹿島去練陣圖，前日申公豹來請俺們往西岐助你。我如今在八卦爐中煉一

物，功尚未成，若是完了，隨即就至。眾道友現在白鹿島；道兄，你可速去。」

　　聞太師聽說大喜，遂辭了菡芝仙，逕往白鹿島來，霎時而至。只見眾道人：或帶一字巾、九揚巾，或魚尾金冠、碧玉冠，或挽

雙抓髻，或陀頭樣打扮，俱在山坡前閑說，不在一處。

　　聞太師看見，大呼曰：「列位道友，好自在也！」

　　眾道人回頭，見聞太師，俱起身相迎。內有秦天君曰：「聞得道兄征伐西岐，前日申公豹在此相邀助你，吾等在此練十陣圖，

方得完備。適道兄到臨，真是萬千之幸！」

　　聞太師問曰：「兄練的那十陣？」

　　秦天君曰：「吾等這十陣，各有妙用。明日至西岐擺下，其中變化無窮。」



　　聞太師看罷，曰：「為何只有九位，卻少一位？」

　　秦天君曰：「金光聖母往白雲島去練他的金光陣，其玄妙大不相同，因此少他一位。」

　　董天君曰：「列位陣圖可曾完麼？」

　　眾道人曰：「俱完了。」

　　董天君曰：「既完了，我們先往西岐。聞兄在此等金光聖母同來。你意下如何？」

　　聞太師曰：「既蒙列位道兄雅愛，聞仲感戴榮光萬萬矣。此是極妙之事。」九位道人辭了聞太師，借水遁先往西岐而來。

　　聞太師坐在山坡，倚松靠石，未及片時，只見正南上五點豹斑駒上坐一人。帶魚尾金冠，身穿大紅八卦衣，腰束絲絛，腳登雲

履，背一包袱，掛兩口寶劍，如飛雲掣電而來。望見白鹿島洞前不見眾人，只見一位穿紅、三隻眼、黃臉長髯的道者，卻原來是聞

太師。

　　金光聖母急下坐騎，曰：「聞兄何來？」二人施禮。問：「九位道友往那裏去了？」

　　太師曰：「他們先往岐山去，留吾在此等候同行。」二人大喜，齊上坐騎，駕起雲光，往岐山而來，霎時便至。到了行營，吉

立領眾將迎接，上中軍帳，與眾道人相見。

　　秦天君曰：「西岐城在那裏？」

　　聞太師曰：「因吾前夜敗兵，退至七十里安營，此處乃是岐山。」

　　眾人曰：「我們連夜起兵前去。」

　　聞太師令鄧忠前隊起兵，整點人馬；一聲砲響，殺奔西岐城來，安了行營，三軍放定營大砲，吶喊傳更。

　　子牙在相府自因得勝，與眾將逐日議論天下大事，忽聽喊聲，子牙曰：「聞太師想必取得援兵至矣。」

　　楊戩答曰：「聞太師新敗，去了半月，弟子聞此人乃截教門下，必定別請左道旁門之客，也要仔細防護。」

　　子牙乃同哪吒、楊戩等都上城來觀看，果然聞太師行營今番大不相同。但見營中愁雲慘慘，冷霧飄飄，殺光閃閃，悲風切切；

又有十數道黑氣，沖於霄漢，籠罩中軍帳內。

　　子牙看罷，驚訝不已。諸弟子默默不言，只得下城入府，共議破敵，實是無策。

　　聞太師安了營，與十天君共議破西岐之策。

　　袁天君曰：「吾聞姜子牙崑崙門下。想二教皈依，總是一理，如紅塵殺伐，吾等不必動此念頭；既練有十陣，我們先與他鬥

智，方顯兩教中玄妙。若要倚勇鬥力，皆非我等道門所為。」

　　聞太師曰：「道兄之言甚善。」

　　次日，成湯營裏砲炮聲一響，布開陣勢。聞太師乘墨麒麟，坐名請子牙答話。

　　子牙隨調三軍，擺出城來，旛分五色，眾將軒昂。子牙坐四不相上，看成湯營裏布成陣勢。只見聞太師坐麒麟，執金鞭在前，

後面有十位道者，好兇惡！臉分五色：青、黃、赤、白、紅，俱皆騎鹿而來。

　　秦天君乘鹿上前，見子牙打稽首，曰：「姜子牙請了！」

　　子牙欠背躬身答曰：「道兄請了。不知列位道兄是那座名山？何處洞府？」

　　秦天君曰：「吾乃金鰲島煉氣士秦完是也。汝乃崑崙門客，吾是截教門人，為何你倚道術欺侮吾教？甚非你我道家體面。」

　　子牙答曰：「道友何以見得吾欺侮貴教？」

　　秦完曰：「你將九龍島魔家四人誅戮，還深侮吾教。我等今下山，與你見個雌雄。非是倚勇，吾等各以秘授略見功夫。」

　　子牙曰：「道兄通明達顯，普照四方，復始巡終，週流上下，原無二致。紂王無道，絕滅紀綱，王氣黯然。從來有道克無道，

有福摧無福，正能克邪，邪不能犯正。道兄幼訪名師，深悟大道，豈有不明道理！」

　　秦完曰：「吾等此來，助紂滅周，難道便是不應天時？姜子牙，吾在島中曾有十陣，擺與子牙過目。」

　　子牙曰：「道兄既有此意，姜尚豈敢違命。」

　　只見十道人俱回騎進營，一兩個時辰，把十陣俱擺將出來。秦完復至陣前曰：「子牙，貧道十陣圖已完，請公細玩。」

　　子牙曰：「領教了。」隨帶哪吒、黃天化、雷震子、楊戩四位門人來看陣。一個站在風火輪上，提火尖鎗，是哪吒；玉麒麟上

是黃天化；雷震子猙獰異相；楊戩道氣昂然。

　　楊戩向前對秦天君曰：「吾等看陣，不可以暗兵、暗寶暗算吾師叔，非大丈夫之所為也。」

　　秦完笑曰：「叫你等早晨死，不敢午時亡。豈有將暗寶傷你等之理！」

　　哪吒曰：「口說無憑，發手可見。道者休得誇口！」四人保定子牙看陣。

　　見頭一陣，挑起一牌，上書「天絕陣」；第二上書「地烈陣」；第三上書「風吼陣」；第四上書「寒冰陣」；第五上書「金光

陣」；第六上書「化血陣」；第七上書「烈焰陣」；第八上書「落魂陣」；第九上書「紅水陣」；第十上書「紅砂陣」。子牙看

畢，復至陣前。

　　秦天君曰：「子牙識此陣否？」

　　子牙曰：「十陣俱明，吾已知之。」

　　袁天君曰：「可能破否？」

　　子牙曰：「既在道中，怎不能破？」

　　袁天君曰：「幾時來破？」

　　子牙曰：「此陣尚未完全，待你完日，用書知會，方破此陣。請了！」

　　子牙進城，入相府，好愁！真是雙鎖眉尖，無籌可展。

　　楊戩在側曰：「師叔方纔言能破此陣，其實可能破得否？」

　　姜子牙曰：「此陣乃截教傳來，皆稀奇之幻法，陣名罕見，焉能破得？」

　　聞太師同十位道者入營，治酒款待。飲酒之間，聞太師曰：「道友，此十陣有何妙用可破西岐？」

